
PERMBLEDHIJE

Né kuadrin e kétij artikulli ne propozojmé njé lexim semiotik dhe narratologjik té veprés sé Kadaresé, duke u
pérgendruar né disa vegori t&€ ményrés sé tij té rréfimit. Né té vérteté, né mjaft romane té kétij autori shfaget njé
dukuri e pazakonté pér letrat shqipe, e cila e intrigon lexuesin. Béhet fjalé pér disa thyerje tekstuale qé shprehen né
trajtén e «fragmenteve nga kronikat», né pasazhe me shkronja té pjerrta, nga «thénie njerézish té panjohur» etj. pér
té pérmendur vetém disa nga kéto forma té vecanta qé i gjejmé te Kadareja, sidomos né fillimet e krijimtarisé sé tij.
Hipoteza joné éshté qé ky lloj «fragmentarizimi narrativ» qé pérbén njé specifiké té& ményrés sé rréfimit te Kadareja,
i pérgjigjet njé strategjie té shprehuri qé ka si efekt njé rréfim ambivalent, duke gené se «zéri i tekstit» nuk varet nga
njé instancé e vetme dhe homogjene. Pérkundrazi, ai skicohet népérmjet njé numri té madh dhe heterogjen zérash
polifoniké qé prishin karakterin unik té fjalés autoritare. Ky karakter heterogjen krijon njé efekt palexueshmérie qé
interferon me mesazhin dhe krijon njé problem pér lexuesin. Shpesh kéto thyerje i duken atij si njé errésim, njé
pagartési, duke u perceptuar si njé lloj hermetizmi. Né kumtesén toné ne do té shqyrtojmé shkurtimisht disa
romane, si Pérbindéshi, Kroniké né gur, Késhtjella, Gjenerali i ushtrisé sé vdekur, dhe Jeta, loja dhe vdekja e Lul
Mazrekut, me géllim qgé té ilustrojmé me shembuj konkreté tezén toné.

Fjalét gelés: ambivalencé, heterogjeneitet, lexues, thyerje tekstuale, rréfim

Mijaft romane té Kadaresé shfaqgin njé dukuri té
pazakonté pér letrat shqipe, e cila térheq
vémendjen e lexuesit dhe e intrigon até. Béhet
fjalé pér disa thyerje tekstuale, té shprehura né
trajté « fragmentesh nga kronika », né pasazhe
me shkronja té pjerréta, né « thénie njerézish té
panjohur », né kapituj pa emér, etj. Kéto
pérbéjné disa nga format e vecanta qé ndeshen
te Kadareja kryesisht né fillimet e krijimtarisé sé
tij>.

> per njé studim mé té detajuar té kétyre formave

narrative shih : DEMA Ledia, Pour une approche
sémiotique des formes narratives dans I'ceuvre d’l.
Kadaré. Le cas de la fragmentation narrative, Tezé
Doktorature né Shkencat e Gjuhés, Universiteti
Lumiére Lyon Il, Departamenti i Shkencaves té Gjuhés,

Thyerjet narrative, té cilat pérbéjne njé specifiké
té kétij autori, i pérgjigien njé strategjie té
shprehuri, gé ka si efekt njé rréfim ambivalent,
pasi «zérii tekstit» nuk varet nga njé instancé e
vetme dhe homogjene. Pérkundrazi, ai skicohet
népérmjet njé numri t&€ madh dhe heterogjen
zérash polifoniké gé shprishin karakterin unik té
fjalés autoritare. Ky karakter heterogjen krijon
njé efekt palexueshmérie qé interferon me
mesazhin dhe krijon njé lloj problemi pér
lexuesin. Shpesh kéto thyerje, hapésira té bardha,
ndryshime tipografie, kolazhe etj. i krijojne atij
pérshtypjen se ka té béjé me njé errésim, njé
pagartési, me njé fjalé, me njé lloj hermetizmi. Né
fakt, kéto fenomene e pezullojné pér njé cast

26.06.2008, 1 volum, 348 fage, botuar né Editions
Universitaires européennes, 2011.

progesin linear té té lexuarit, pasi nga njéra ané
pasqyrohen né planin e rréfimit me ndryshim té
narratorit, té perspektivés, té pikévéshtrimit dhe
fokalizimit, si dhe nga ana tjetér bashkérenditin
praktika té ndryshme diskursive (letra, ditare,
teza doktorate, etj.).

Ne do té shqyrtojmé shkurtimisht disa romane”,
si pér shembull Pérbindéshi, Kroniké né gur,
Késhtjella, Gjenerali i ushtrisé sé vdekur, me
géllim qé teza joné té ilustrohet me shembuj
konkreté.

Sé pari, te Gjenerali i ushtrisé sé vdekur, rréfimi
karakterizohet nga njé ligjérim heterogjen, i cili
shfaget dukshém edhe né planin tipografik :
rréfimi kryesor, béré né veté té treté dhe i ndaré
né kapituj me numra, ndérpritet né ményré té
¢rregullt nga kapituj té shkurtér té panumeértuar.
Duke adoptuar njé fokalizim té ndryshém, kéto
pasazhe krijojné efekte té ndryshme pér lexuesin,
ngadalésojné ose pérshpejtojné ritmin e tekstit :
heré heré ata béjné té perceptohet njé efekt
thellésie pér shkak té kéndvéshtrimit ‘nga lart’ qé
parapélgehet nga Kadareja dhe ¢gé shpreh
aftésiné e tij pér t'u shképutur nga e tashmja, pér
ta véshtruar botén nga njé lartési mé e madhe.
Por, jo rallgé, kéto fragmente krijojné pérkundrazi
njé lloj aférsie me lexuesin.

Nga ana tjetér, kétyre dy formave kryesore u
duhen shtuar edhe ditari i mbajtur né vetén e
paré njéjés nga njé ushtar dezertor gjaté kohés sé
luftés, si dhe letrat e veteranéve. Ato u béjné
jehoné zérave té dezertoreve dhe paragiten me
shkronja té pjerréta né tekst. Duhet theksuar se
kéto dy praktika té ndryshme diskursive, si letrat
edhe ditari, paragesin njé pikévéshtrim té
ndryshém nga ai i ushtarakut, domethéné i
gjeneralit, duke denoncuar luftén, hipokriziné
dhe pérgjegjésiné e atyre gé marrin té tilla
vendime. Disa pasazhe té tjera me shkronja
kursive, paragesin kujtime té ish luftétaréve,
déshmi té ndryshme pér vendndodhjen e
varreve, reminishenca e copéza ditaresh. Né kété
roman, pra, ndeshim njé séré thyerjesh me
natyré té ndryshme, té cilat krijojné njé lloj
dialogjizmi, njé ndérthurje pikévéshtrimesh, té

4 o . I
Studimi yné éshté bazuar né versionin francez.

cilat e ftojné lexuesin té veténdértojé mendimin
e tij lidhur me Iuftén, dhe me metonimi mbi
fashizmin, por njékohésisht edhe mbi misionin e
gjeneralit, dhe madje e ftojné até qé té zbulojé
veganérisht anén humane dhe humanitare té
misionit té tij.

Pérsa i pérket Pérbindéshit, ai paraqgitet si njé
roman i errét. Rréfimi, i cili pérmban fragmente
gé shfagen né ményré arbitrare, reflekton njé lloj
kompleksiteti nga ana e ndértimit, njé mbivénie
stratesh dhe pikévéshtrimesh qé e béjné mé té
véshtiré perceptimin e romanit né térési. Edhe
kétu materiali romanesk éshté heterogjen : letér
dashurie, tezé doktorate, reflektime dhe kujtime.
Kéto jané forma té ndryshme gé e diversifikojné
perceptimin e romanit nga ana e lexuesit. Né kété
libér bie né sy prania e intertekstualitetit, cka bén
gé figurat e lliadés té shfagen si personazhe té
plota, té cilat marrin pjesé né intrigé. Nga ana
tjetér, edhe statusi i narratorit nuk éshté
homogjen. Né tekst, ai shfaget i ndaré né dy
instanca : narratori kryesor dhe skriptori. Ky i
fundit vendos njé lidhje té vecanté me lexuesin
népérmjet fragmenteve té doktoratés sé tij, qé ai
ofron pér lexim. Pér pasojg, instabiliteti i figurave
nga njéra ané dhe dyzimi i narratorit nga ana
tjetér, krijojné njé rréfim té mjegullt, jo fort té
garté.

Duke béré njé pérgjithésim, te Pérbindéshi mund
té vérehet njé lloj mbivendosje e elementeve té
dispozitivit figurativ, si¢ jané aktorét, koha dhe
hapésira. Késhtu, pérftohen dy linja narrative
dhe, si¢c nénvizon B. Kuguku (2000 :18),
pothuajse ¢do aktori té kohéve « moderne » i
bashkévihet prototipi i Antikitetit. Pér rrjedhojé,
krijohen ¢ifte aktorésh qgé shpesh heré
zévendésojné njéri tjetrin: Gent Ruvina/Laokont,
Lena/Helena, Maks/Menelau etj. Figura té tjera,
gjithashtu, funksionojné né té njéjtén meényré :
gyteti i Tiranés, qé shndérrohet né Trojé, dhe
sigurisht, figura kryesore e romanit dhe mé
interesantja nga piképamja e transformimit
pérbindéshi. Kjo figuré polisemike merr forma té
ndryshme vizuale, duke krijuar né kété ményré
problemin e referencializimit dhe stabilitetit
figurativ : heré heré ai shfaget si njé furgon i
braktisur, heré si kalé prej druri, dhe heré té tjera

si pérbindésh. Nga njé kapitull né tjetrin, kéto
variacione figurash béjné qé né kété roman té
shihen variante té ndryshme té historisé sé Kalit
té Trojés. Pér mé tepér, ky rréfim kompleks krijon
njé efekt turbullues: « realiteti» i pérshkruar
duket disi kaotik, i lévizshém, né kufi midis reales
dheirreales.

Késhtjella, nga ana e vet, karakterizohet nga njé
alternim kapitujsh, disa té shkruar né veté té
treté dhe disa né veté té paré. Kjo shogérohet me
njé ndryshim tipografik, i cili shprehet me
shkronja romane vs italike, ¢ka korrespondon
edhe me ndryshimin e narratorit. Krijohet né kété
ményré njé ndarje e rréfimit né dy pjesé, gé
mund té konsiderohet si njé fakt tipografik,
narrativ dhe enonciativ né té njéjtén kohé. Kalimi
nga veta e treté né té parén, me ndryshimin e
perspektivés gé implikon, shénon dukshém njé
ndérprerje té homogjeneitetit te tekstit. Ky
alternim i perspektivés né ményrén e té rréfyerit
krijon njé lloj tensioni né aktin e leximit, njé
kadencé, qé i jep njé frymémarrje gjithé romanit
dhe e bén leximin mé ritmik. Skenat me intensitet
té larté népér kapituj, pasohen nga njé moment
pauze né pasazhet me shkronja té pjerréta, pér té
vijuar mé pas drejt njé pike tjetér.

Ky rréfim i alternuar luan rolin e vet edhe né
kohézgjatje. Kalimi i njépasnjéshém i ditéve,
amplifikuar nga loja e kondensimit dhe zgjerimit
letrar, e shpalos téré rréfimin si njé shtrirje pa
mbarim. Kjo i jep njé pérzgjatje edhe gjendjes sé
ankthit, kétij ankthi té cuditshém, plot me diell e
drité verbuese deri sa rénia e daulleve lajméron
ardhjen e shumépritur té pikave té para té shiut.
Njé tjetér roman interesant pérsa i pérket
rréfimit, éshté edhe Kroniké né gur, i cili luan me
veté parimin e narratorit. Prania e tij merr forma
té ndryshme, duke filluar nga ai i narratorit té
thjeshté homodiezhetik (shih: G. Genette), deri
né mungesén apo zévendésimin e tij nga
narratoré té tjeré. Kétu Kadareja shfrytézon njé
formé rréfimi, e cila shpérndan té dhénat dhe
krijon thyerje, ndér té tjera, falé teknikave té
montazhit dhe kolazhit té zérave. Pér pasojé,
historia tregohet né ményré té tillé, qé instancat
narrative plotésojné njéra tjetrén. Megjithése
kéndvéshtrimi kryesor éshté ai i njé fémije, jo

rallé jané pikérisht disa nga personazhet, si p. sh.
plaka Sose dhe veté folési qé marrin pérsipér
rréfimin: pra, narratori-personazh nuk éshté i
vetmi burim informacioni né roman. Ky funksion
kryhet gjithashtu nga njé séré fragmentesh me
kronika, dy pasazhe té titulluar « né mungesé té
kronikés », si dhe « nga théniet e té panjohurve
». Sic shihet, efekti i zérave, i shpérndaré né disa
narratoré, krijon né kété ményré njé jehoné
komplekse.

Vlen té theksohet se fenomeni i kolazhit,
veganérisht i pranishém né kéto pasazhe, mbledh
dhe bashkangjit copéza théniesh heterogjene,
¢cka shkakton zhurmézimin e mesazhit. Si
rrjedhim, pasazhet duken inkoherente dhe disi té
pakuptueshém pér lexuesin. Duke shtruar
problemin e identifikimit té folésit té cilit i
atribuohet, kolazhi vé né rrezik monosemine,
lexueshmériné dhe qartésiné e kuptimit. Madje,
duke e pérgjithésuar, mund té themi se shpesh
romanet e Kadaresé funksionojné si kolazhet gé
ndeshen tek Kroniké né gur. Montazhi i zérave,
ndryshimi i pikévéshtrimeve dhe narratoréve,
futja e praktikave té ndryshme diskursive, krijojné
njé efekt heterogjen, i cili perceptohet lehté nga
lexuesi.

Pra, megjithése disi kaotike né shikim té paré, por
me njé arkitekture té brendshme rigoroze,
struktura e Kronikés shkon pértej skemave
tradicionale té kohés. Ajo shfaget si njé
konstruksion mbi-tekstual, né interseksion té
gjithé pikévéshtrimeve té pranishme né roman.
Ato pérfagésojné nivele té ndryshme pertinence,
duke mos paragitur té njéjtén shkallé vértetésie.
Romani humb késhtu géndrén e vet, por ruan
kuptimin e tij si njési, duke gené se ¢do fragment
merr kuptim né raport me té térén. Eshté
pikérisht kjo lévizje qé krijon kuptimin e parkurit
interpretativ.

Si konkluzion té késaj pasqyre té shpejté té
romaneve té lartpérmendur, mund té themi se
rréfimi kadarean ka njé arkitekturé enonciative
origjinale. Duke mos gené aspak monologale, kjo
arkitekture funksionon si njé dialektiké e bazuar
mbi dialogjizmin dhe polifoning, gjé qé ¢on né
ndérveprimin e pikepamjeve té ndryshme té cilat
ndeshen né brendési té ¢cdo romani. Né vend gé

té funksionojé si njé pérfagésim homogjen i asaj
¢cka komunikohet nga folési, kuptimi pérftohet si
njé lloj dialogu abstrakt, metafizik, si njé koncert
zérash té orkestruar. Né romanet e Kadaresé
skicohet njé lojé komplekse mendimesh qé
ndérthuren, kundérvihen dhe plotésojné njéri
tjetrin. Loja e instancave narrative, shembuj té té
cilave u permendén mé lart, krijon njé polifoni
komplekse, pothuajse njé lloj palexueshmérie, gé
ka si origjiné alternimin e sekuencave
heterogjene. Kjo pagartési enonciative
karakterizon jo vetém tekstin e romanit, por edhe
formén e tij semiotike. Ndértimi i veprés gé vé
né skené kété plurivokalitet, merr késhtu njé
vlere artistike dhe estetike.

Paré né kété drejtim, mund té themi qé estetika e
Kadaresé afrohet madje me até té Bakhtinit. Si¢ e
pamé, ményra e tij e veganté e té rréfyerit
karakterizohet nga njé natyré opake, njé
shprishje e funksioneve narrative dhe aktenciale.
Polifonia, shpérndarja e zérave dhe e
pikévéshtrimeve, ményra jo autoritare, por
bindése e té raportuarit té fjaléve, shpérndarja e
rolit té narratorit gé e bén até té pagjendshém
dhe mesazhin e tij ambivalent, fragmentarizimi, i
cili e bén té pamundur dhénien e njé pérgjigjeje
univoke pyetjes « kush flet?», pérdorimi i
formave moderniste si fragmentet, kolazhet,
montazhi, c¢ojné shpesh né njé rréfim té
copézuar, interpretimi i té cilit kérkon njé lexim jo
kronologjik. Ai karakterizohet nga efekte té
cuditshme dhe ambivalente, té pérforcuara nga

pérdorimi i tropeve, cka pérfundon né njé
realizém me ngjyra groteske.

Pamundésia pér té shprehur hapur mesazhin e tij,
lidhet ndoshta me strategjiné e ndjekur prej
autorit, i cili ka gjetur késhtu njé ményré pér té
maskuar disi pérmbajtjen jo konformiste qé ai
synonte té shprehte, né kushtet konkrete té
epokés kur kéta libra jané shkruar. Thellésia dhe
kompleksiteti i rréfimit gé u pérpogém té
nxirrnim né pah né kété kumtesé, e béjné
rréfimin kadarean, origjinal e té veganté, pértej
konfiguracioneve té tij karakteristike e té
pazakonta.

